
Uma Maheshvara Mahatmyam

ઉમામહેશ્વરમાહાત્મ્યમ્

ઉમા ભગવતી યેયં બ્રહ્મવિદ્યેતિ કીર્તિતા   ।
રુપયૌવનસમ્પન્ના વધૂર્ભૂત્વાત્ર સા સ્થિતા॥ ૧॥
નાનાજાતિવધૂનાં હિ બિમ્બભૂતા મહેશ્વરી॥ ૨॥
યસ્યાઃ પ્રસાદતઃ સર્વઃ સ્વર્ગમ્ મોક્ષ ચ ગચ્છતિ ।
ઇહ લોકે સુખં તદ્વજ્જન્તુર્દેવાદિકોઽપિ વા॥ ૩॥
બ્રહ્મા વિષ્ણુસ્તથા રુદ્ર શક્રાદ્યાઃ સર્વદેવતાઃ ।
કટાક્ષપાતતો યસ્યા ભવન્તિ ન ભવન્તિ ચ॥ ૪॥
પીનાન્નતસ્તની પ્રૌઢજઘના ચ કૃશોદરી ।
ચન્દ્રાનના મીનનેત્રા કેશભ્રમરમણ્ડિતા॥ ૫॥
સર્વાઙ્ગસુન્દરી  દેવી ધૈર્યપુઞ્જવિનાશિની ।
કાઞ્ચીગુણેન ચિત્રેણ વલયાઙ્ગદનૂપુરેઃ ॥ ૬॥
હરિમુક્તાદિસઞ્જાતૈઃ કણ્ઠાદ્યાભરણૈરપિ ।
મુકુટેનાપિ ચિત્રેણ કુણ્ડલાદ્યૈઃ સહસ્રશઃ॥ ૭॥
વિરાજિતા હ્યનોપમ્યરૂપા ભૂષણભૂષણા ।
જનની સર્વજગતો દ્વ્યષ્ટવર્ષા ચિરન્તની॥ ૮॥
તયા સમેતં પુરુષં તત્પતિં  તદ્ગુણાધિકમ્ ।
બ્રહ્માદીનાં પ્રભું નાનાસર્વભૂષણભૂષિતમ્॥ ૯॥
દ્વીપિચર્માવૃતં શશ્વદથવાપિ દિગમ્બરમ્ ।
ભસ્મોદ્ધૂલિતસર્વાઙ્ગં  બ્રહ્મમૂર્ઘૌઘમાલિનમ્॥ ૧૦॥
તથૈવ ચન્દ્રખણ્ડેન વિરાજિતજટાતટમ્ ।
ગઙ્ગાધરં  સ્મેરમુખં ગોક્ષીરધવલોજ્જવલમ્॥ ૧૧॥
કન્દર્પકોટિસદૃશં સૂર્યકોટિસમપ્રભમ્ ।

સૃષ્ટિસ્થિત્યન્તકારણં સૃષ્ટિસ્થિત્યન્તવર્જિતમ્  ॥ ૧૨॥
પૂર્ણેન્દુવેદેનામ્ભોજં સૂર્યસોમાગ્નિવર્ચસમ્ ।
સર્વાઙ્ગસુન્દરં  કમ્બુગ્રીવં ચાતિમનોહરમ્॥ ૧૩॥
આજાનુબાહું  પુરુષં નાગયજ્ઞોપવીતિનમ્ ।
પદ્માસનસમાસીનં નાસાગ્રન્યસ્તલોચનમ્॥ ૧૪॥
વામદેવં મહાદેવં ગુરૂણાં પ્રથમં ગુરુમ્ ।
સ્વયઞ્જ્યોતિઃસ્વરૂપં તમાનન્દાત્માનમદ્વયમ્॥ ૧૫॥
યતો હિરણ્યગર્ભોઽયં વિરાજો જનકઃ પુમાન્ ।
જાતઃ સમસ્તદેવાનામન્યેષાં ચ નિયામકઃ॥ ૧૬॥
નીલકણ્ઠમમું દેવં વિશ્વેશં પાપનાશનમ્ ।
હૃદિ પદ્મેઽથવા સૂર્યે વહ્નૌ વા ચન્દ્રમણ્ડલે॥ ૧૭॥
કૈલાસાદિગિરૌ વાપિ ચિન્તયેદ્યોગમાશ્રિતઃ ।
એવં ચિન્તયતસ્તસ્ય યોગિનો માનસં સ્થિરમ્॥ ૧૮॥
યદા જાતં તદા સર્વપ્રપઞ્ચરહિતં શિવમ્ ।
પ્રપઞ્ચકરણં દેવમવાઙ્મનસગોચરમ્॥ ૧૯॥
પ્રયાતિ સ્વાત્મના યોગી પુરુષં દિવ્યમદ્ભુતમ્ ।
તમસઃ સ્વાત્મમોહસ્ય પરં તેન વિવર્જિતમ્  ॥ ૨૦॥
સાક્ષિણં સર્વબુદ્ધીનાં બુદ્ધ્યાદિપરિવર્જિતમ્   ।
ઉમાસહાયો ભગવાન્સગુણઃ પરિકીર્તિતઃ  ॥ ૨૧॥
નિર્ગુણશ્ચ સ એવાયં ન યતોઽન્યોઽસ્તિ કશ્ચન્ ।
બ્રહ્મા વિષ્ણુસ્તથા રુદ્રઃ શક્રો દેવસમન્વિતમ્॥ ૨૨॥
અગ્નિઃ સૂર્યસ્તથાકાશઃ કાલઃ સૃષ્ટયાદિકારણમ્ ।
એકાદશેન્દ્રિયાણ્યન્તઃકરણં ચ ચતુર્વિધમ્  ॥ ૨૩॥
પ્રાણાઃ પઞ્ચ મહાભૂતપઞ્ચકેન સમન્વિતાઃ ।
દિશશ્ચ પ્રદિશસ્તદ્વદુપરિષ્ટાદધોઽપિ ચ॥ ૨૪॥
શ્વેદજાદીનિ ભૂતાનિ બ્રહ્માણ્ડં ચ વિરાડ્વપુઃ ।
વિરાડ્ હિરણ્યગર્ભશ્ચ જીવ ઈશ્વર એવ ચ॥ ૨૫॥

માયા તત્કાર્યમખિલં વર્તતે સદસચ્ચ યત્ ।
યચ્ચ ભૂતં યચ્ચ ભવ્યં તત્સર્વં સ મહેશ્વરઃ॥ ૨૬॥
॥ ઇતિ ઉમામહેશ્વરમાહાત્મ્યં સમ્પૂર્ણમ્॥

